
GOUVÈNÈ HOCHUL ANONSE KONSTRIKSYYON REZISTANS KONT 
INONDASYON 1.85 MILYON DOLA SOU RIVYÈ HUDSON  

   
Pwojè a ap ranfòse pak kè a nan Konte Putnam kont dlo k ap monte alavni  

   
Gouvènè Kathy Hochul te anonse jodi a ke konstriksyon an te kòmanse sou yon pwojè 
rezistans 1.85 milyon dola pou Pak Kè a nan vilaj Cold Spring pou ede kominote sa 
reziste pi byen kont tanpèt ak inondasyon alavni yo sou Rivyè Hudson lan.  
   
"Nou te wè kijan move tan akoz chanjman klimatik la ka fè ravaj epi devaste kominote 
yo. Se poutèt sa li enpòtan ke nou envesti nan pwojè k ap anpeche inondasyon epi 
pwoteje kay ak biznis yo," Gouvènè Hochul te deklare. "Chanjman klimatik la pa yon 
menas ankò, se reyalite nou. Lavni ap pote nivo dlo ki pi wo sou Hudson lan epi pwojè 
sa antre efò diminisyon risk natirèl k ap bay Pak Kè a yon rivaj ki pi dirab pou reziste pi 
byen ak vag, ak gls aktyèl yo, epi ankouraje espès natif k ap viv nan rivyè vital sa. N ap 
travay sou mezi prevansyon tankou sa nenpòt lè sa posib."  
   
Pak Eta a se pwopriyetè pak 11 ekta a nan Pak Eta Hudson Highlands yo men se vilaj 
Cold Spring ki jere l. Vilaj la genyen plizyè evènman anyèl, ki enkli aktivite fe datifis, 
konsè, sinema, ak aktivite pou timoun. Pak la te frape resaman pa inondasyon, tankou 
Ouragan Sandy an 2012.  
   
Pou estabilize epi kreye yon rivaj dirab, pwojè konjwen Pak-DEC a genyen ladan l 
pwojè pou retire wòch, dal beton, ak fatra nan rivaj la; mete rivaj la a menm nivo epi 
enstale eleman estabilizasyon bèj yo ki enkli revètman an blòk, trètman arebò yo, blòk 
pou brize glas, ak vejetasyon natif. Anplis, y ap enstale yon ranp pou bato ki pa gen 
motè, bato ki gen twati machin ak lòt ekipman lwazi nan pwent nò pak la. Zòn imid natif 
ak plant tè wo yo ap bay abita ki amelyore epi diminye ewozyon pi plis.  
   
Pwason rezidan ak pwason migran yo, ansanm ak zwazo ki poze, mamifè, reptil, ak 
ensèk yo itilize rivaj la. Ti espès zwazo fouraj tankou kilifish ak mummichog ansanm ak 
aran ak aloz jèn yo okepi bafon ki vejetalize yo sou tout rivaj la.  
   
Komisè Pak yo Kulleseid te deklare, "Konbinezon wòch ak pant vejetasyon yo gen 
objektif pou estabilize bèj la lè dlo monte ak tanpèt yo. Pant sa yo ap pèmèt zòn ki pa 
twò fon ak entètidal, ki se abita ki enpòtan nan Hudson, pou pwolonje vè anlè toutotan 
nivo lanmè a ap monte pandan pwochen deseni yo ak pi devan."  



   
Komisè DEC a Seggos te deklare, "DEC a fyè pou travay ak patnè nou yo nan Pak 
Eta yo sou yon efò kolaborasyon pou amelyore 750 pye rivaj Rivyè Hudson lan nan 
Pak Kè a. Lè li fini, pak sa ap yon modèl pwojè rivaj dirab sou Rivyè Hudson lan, ki 
demontre angajman Gouvènè Hochul pou mete anplas amelyorasyon ekolojik, 
rekreyatif ak amelyorasyon plèn ki ka inonde yo ki ogmante rezistans kominote a kont 
gwo siklòn ak dlo k ap monte ke chanjman klimatik la lakoz."  
   
Majistra Cold Spring lan, Kathleen Foley te deklare, "Pa gen pase a kote reyalite 
siklòn entans k ap ogmante yo ak ogmantasyon nivo lanmè a nan kominote Rivyè 
Hudson tankou pa nou yo. Planifikasyon pou inondasyon nan bò dlo nou an esansyèl. 
Yon pwojè tankou estabilizasyon rivaj Kè a depase nivo bidjè lokal nou. Patenarya ak 
eta a rann pwojè ki tèlman nesesè sa posib, api l ap ajoute enstalasyon k ap elaji aksè 
pou lwazi nan bò dlo mayifik nou an pou rezidan ak vizitè yo menm jan."  
   
Chèf Egzekitif Konte Putnam, MaryEllen Odell, te deklare, "Lè nou genyen yon bò 
Rivyè Hudson ki pwoteje, sa p ap sèlman travay pou kenbe vilaj la ak rezidan li yo an 
sekirite nan yon klima k ap chanje, men yon Kè ki pi rezistan ap yon obèn pou touris. 
Nou rekonesan a Gouvènè Hochul pou sipò li pou youn nan pi bèl panorama Konte 
Putnam."  
   
Pak Eta ap sipòte travay la ak 1.4 milyon dola ki soti nan Fon pou Pwoteksyon 
Anviwònmantal la (Environmental Protection Fund, EPF), alòske DEC a ap bay 
418,000 dola nan Finansman Diminisyon Risk Abita (Habitat Mitigation Funding). Coyle 
Industries Inc., nan Fishkill, se kontraktè jeneral la.   
   
Yo prevwa pou travay yo fini an septanm 2022. Planifikasyon yo mande pou travay la 
kowòdone pou pak la ka rete ouvè nan nivo ki posib, byenke li posib pou gen fèmti ki 
lye ak tavay la nan sèten moman.  
   
Pwojè sa fèt pou akomode Santye Highlands Fjord Hudson 12 kilomèt la sou tout 
pwent rivyè a soti nan Cold Spring rive Beacon.  
   
Biwo Pak, Rekreyasyon ak Prezèvasyon Istorik Eta New York (New York State Office 
of Parks, Recreation and Historic Preservation) la sipèvize plis pase 250 pak 
endividyèl, sit istorik, santye rekreyatif, ak lansman bato, ke yon kantite rekò 78 milyon 
moun te vizite an 2020. Pou plis enfòmasyon sou nenpòt nan zòn lwazi sa yo, 
vizite www.parks.ny.gov, telechaje aplikasyon mobil NY State Parks Explorer la gratis 
oswa rele nan 518.474.0456. Epitou, konekte sou Facebook, Instagram ak Twitter.   

